
				এই পাতাটির মুদ্রণ সংশোধন করা প্রয়োজন। 
88 o কল্পন্দ্ৰতম |
कनां रुब्रिाउन । हेझ कि अन्न विश्वब्र, श्रॉनन ७ झंॉघांब्र दिरुग्न नग्न ? cन नभब्र পাশ্চাত্য জ্যোতিৰ্ব্বিদগণের আদি পুরুষগণ হয় ত বাসস্থানের অমুসন্ধানের জন্য চতুর্দিকে ভ্রমণ করিয়া বেড়াইতেন।
ফরাসীদেশীয় বেলির এই মতের পোষকতা প্লেফেয়ার ও অন্যান্য দুই একজন পণ্ডিতে করিয়াছেন। কিন্তু ইংলণ্ডদেশীয় জ্যোতির্বিদ বেণ্টনি এ কথা স্বীকার করেন নাই। না করুন, তিনি যে বলিয়াছেন, “ প্রায় ২৭০০ শত বৎসর পূৰ্ব্বে হিন্দুরা চন্দ্রের সপ্তবিংশতি নক্ষত্রের তত্ত্ব অবগত হইয়াছিলেন।” যদি তাহার এই কথাই সত্য হয়,তাহা হইলে তাহাও কত দিনের কথা ? জ্যোতিৰ্ব্বিদ্যার বিলক্ষণ উন্নতি না হইলে আর এ তত্ত্ব আবিষ্কৃত হয় নাই । কিন্তু তাহার উন্নতি হইতে কত দীর্ঘকাল গত হইয়াছিল ? যাহা হউক, যে প্রাচীন গ্রীকগণ জ্যোতিৰ্ব্বিদ্যার অনুশীলন করিয়া সুসভ্য দেশনিচয়ে খ্যাতিলাভ করিয়া গিয়াছেন, সেই গ্ৰীকগণ যখন প্রথম বীজগণিত শিক্ষা করিবার জন্য খড়ি হস্তে করিয়াছিলেন,তখন ভারতে বীজগণিত ও জ্যোতিষশাস্ত্রের অত্যন্ত উন্নতি হইয়াছিল, তখন আর্য্য-কুল ভট্ট বিখ্যাত আৰ্য্যভট্ট কত জ্যোতিষিকতত্ত্বের আবিষ্কার করিয়া মর্ত্যে বসিয়া পরমানন্দে আকাশস্থ গ্রহনক্ষত্রাদির সহিত কথাবার্তা কহিতেন। আর সে হিন্দু-কুল-গৌরব
আর্য্যভট্ট (৩) নাই ; সে বীজগণিতের চর্চা নাই ; সে দিন গত হইয়াছে !
২ । তুরস্কও একটা প্রাচীন রাজ্য। ইহা ছয় অংশে বিভক্ত । ১ ম ; এসিয়ামাইনর। পূৰ্ব্বে এখানে টুয়ে ও এফিসস নামে দুইটী প্রসিদ্ধ নগর ছিল। টু য় ইতিহাসে অতিশয় প্রসিদ্ধ। অসাধারণ রূপলাবণ্যবতী স্পার্টান রাজকুমারী হেলেনাকে লইয়া এইখানেই কত হতভাগ্য জীবন ত্যাগ করিয়াছিল ! ! ইহা বর্তমান স্মর্ণনগরীর ৪০ ক্রোশ উত্তরে অবস্থিত ছিল । ২ য়, সীরিয়া,ইহার দক্ষিণভাগকে প্যালেষ্টিন বলে, ১৮৮১ অব্দ অতীত হইতে চলিল, খৃষ্টধৰ্ম্ম-প্রচারক যীশু এই প্যালেষ্টিনের অন্তর্গত বেথেলহামনগরে জন্ম গ্রহণ করেন বলিয়া প্যালেষ্টিন
(9) “Nor is Arya Bhatta the inventor of Algebra among the Hindoo's ; for there seems every reason to believe that the science was in his time
in such a state, as it required the lapse of agcs and many repeated efforts
of invention to produce.” &
Elphinstone's IIistory of India Wol I Page 246.

